
[2]大笨象唔單止可以騎，仲可以用嚟打仗。傳說商朝紂王曾經帶領象兵攻打中國東面嘅

部落，而馬其頓國王亞歷山大攻打波斯同印度嗰陣，都面對過戰象。 
 
[3]犀牛嘅角係寶物，仲係中藥嘅一種，可以清熱解毒，所以古代嘅西域（即係而家嘅新

疆）同埋印度，都有向中國進貢犀牛嘅記載。但犀牛現時係受《保護瀕危動植物物種條

例》保護嘅瀕危動物，任何人非法進出口犀牛角都係犯法。 
 
[4]照計香港嘅地理環境係唔會出現野生鱷魚嘅，所以專家估計貝貝係離家出走或者係

被遺棄嘅非法進口鱷魚。另外，金融界都有「大鱷」，指嘅係嗰啲手握驚人財富、喺金融

界地位顯赫嘅莊家級人物或財團。 
 
[5]箭豬成身生滿好似箭噉嘅利刺，喺香港係原生嘅哺乳動物，屬於馬來西亞種。香港動

植物公園都有養箭豬。 
 
[6]要數中國古代最神異嘅動物，一定係龍。「龍」到底係咩生物？入水能游，出水能走，

又識飛天，似乎無所不能。有人認為龍其實係鱷魚，只係啲古人神化咗佢，至會衍生出

龍呢種傳說中嘅神獸。 
 
[7]香港嘅獅子山之所以叫獅子山，唔係因為山上面有獅子，而係因為山頂嚿石太似獅

子。獅子山將九龍同新界分開，係香港嘅地標。 
 
[8]雖然蛇係華夏文明早期嘅崇拜對象，代表咗生育同繁殖，又係古神獸之一，但喺漢語

用詞上，蛇通常都帶有貶義，例如牛鬼蛇神、蛇蠍心腸 、蛇頭鼠眼、懶蛇、蛇王等等。 
 
[9]喺古希臘神話中，蛇嘅形象同樣係偏向負面嘅。除咗美杜莎同九頭蛇，《伊索寓言》嘅

〈農夫與蛇〉入面，農夫好心救咗一條凍僵嘅蛇，條蛇醒咗之後就一啖咬死咗農夫，將蛇

描寫成恩將仇報嘅形象。 
 
[9]「吠」係一個會意字，即係淨係睇隻字嘅組成部分已經明白（會意）佢嘅意思。吠字嘅部

首係「口」，右偏旁係「犬」，加埋就會明白係解狗叫。 
 
[10]有句潮語係「人唔笑狗都吠」，意思係面對啲荒謬可笑嘅景況，就算人可以忍住唔出

聲嘲笑，隔籬隻狗都要狂吠嚟表示不滿，係一種誇張嘅表現手法。 
 
[11]皮皮咁乖就當然好，但當有啲貓狗好奀皮百厭（即係唔聽話），例如會周圍大小便、成

日叫、咬爛嘢，甚至有攻擊行為，又教極唔聽嘅時候，就要揾專業嘅寵物訓練員（trainer）
幫手喇。 


